
Nd. 797. Nefndarálii

um frumvarp til laga um eítirlaun.

Nefndin, sem kosin var í þetta mál, hefir rætt það all-itarlega, og er hún: 
á einu máli um það, að hér sé um alvarlegt og þýðingarmikið mál að ræða.

Öll nefndin var þeirrar skoðunar, að eftirlaunalöggjöfin þyrfti endurskoð- 
unar við. Almenningur er óánægður með eftirlaun embættismanna, og þykir 
miklu fé eytt i þau. Eftirlaunabyrði landssjóðs er nú orðin nálægt 70,000 kr. 
á ári og fer sífelt hækkandi. í öðru lagi leit nefndin svo á, að eftirlaunalöggjöfin 
væri að ýmsu leyti miður réttlát í garð þeirra manna, er eftirlaunarétt hafa. 
Meðal annars væri lítil ástæða til, að þeir embæltismenn, sem bezt eru launaðir 
meðan þeir gegna embætti, skuli einnig njóta miklu hærri eftirlauna en hinir,. 



sem lakar eru launaðir. Auk þess nytu j7msir þeir eftirlauna, sem reynsl hefðu 
miður vel meðan þeir gegndu embætti.

Flestum nefndarmönnunum þótti stefna frumvarpsins, að miða eftirlaun- 
in eingöngu við embættisár en eigi við launin, fara í rétta átt og miða til bóta. 
Eigi að síður varð niðurstaðan sú í nefndinni, að ráða ekki til þess að samþykkja 
frumvarpið að þessu sinni. Sumum í nefndinni þótti hér tarið of skamt; litu svo 
á, að afnema bæri öll eftirlaun. En um leið þyrfti þá að endurskoða alla launa- 
löggjöfina og gjöra launin jafnari en þau eru nú, og ef til vill hækka laun þeirra 
embættismanna, sem lægst eru launaðir. En nefndin sá sér ekki fært, að leggja 
út í það verk, en taldi sjálfsagt, að fela það stjórninni.

Þingið hefir nú til meðferðar breytingar á stjórnarskránni, er gera meðal 
annars ráð fyrir því, að afnema megi eftirlaun með sérstökum lögum; en það 
hefir hingað til eigi verið hægt, því svo er ákveðið í stjórnarskránni, að þeir em- 
bættismenn, er konunglega veitingu hafa fyrir embættum sínum, skuli hafa rétt 
til eftirlauna.

Að öllu þessu athuguðu varð það að ráði i nefndinni, að frumvarpið á 
þingskjali 191 yrði ekki samþykt; en í þess stað leyfir nefndin sér, að koma 
fram með tillögu til þingsályktunar þess efnis, að skora á stjórnina, að taka þetta 
mál til rækilegrar ihugunar, og leggja fyrir næsta reglulegt alþingi frumvarp til 
laga um afnám eftirlauna allra embættismanna og skyldu þeirra til, að safna sér 
ellistyrk.

Alþingi, 27. april 1911.

TILLAGA 
til þingsályktunar.

Neðri deild alþingis ályktar, að skora á landsstjórnina, að undirbúa og 
leggja fyrir næsta reglulegt alþingi frumvarp til laga um afnám eftirlauna allra 
embættismanna i landinu, og skyldu þeirra til, að safna sér ellistyrk, svo og að 
gera ráðstafanir til þeirrar skipunar á launum embættismanna, er virðist vera 
nauðsynleg og sanngjörn í sambandi við afnám eftirlauna.


